ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	
 ՀՀ ֆինանսների նախարարություն
	02.05.2025թ.

	
	01/34-2/9619-2025

	Ի պատասխան Ձեր 23.04.2025թ. N ՆՄ/ԱՄ-2-1/11258-2025 գրության՝ հայտնում ենք հետևյալը.
Նախագծով առաջարկվում է ՀՀ 2025 թվականի պետական բյուջեով ՀՀ աշխատանքի և սոցիալական հարցերի նախարարության (այսուհետ՝ ՀՀ ԱՍՀՆ) կողմից իրականացվող «1068. Ժողովրդագրական վիճակի բարելավում» ծրագրի «12001. Մինչև 2 տարեկան երեխայի խնամքի նպաստի տրամադրում» միջոցառմամբ նախատեսված գումարներից 12.0 մլն դրամ վերաբաշխել ՀՀ ԱՍՀՆ «1117. Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ» ծրագրի «11001. Սոցիալական պաշտպանության բնագավառի պետական քաղաքականության մշակման, ծրագրերի համակարգման և մոնիթորինգի ծառայություններ» միջոցառմանը՝ ս.թ. հունիսի 20-ին Երևանում կայանալիք «Միավորվելով հանուն սոցիալական արդարության. խթանելով մարդկային եղբայրությունը և արժանապատիվ աշխատանքը» խորագրով սոցիալական արդարության 3-րդ միջազգային համաժողովն անցկացնելու հետ կապված ծախսերն իրականացնելու նպատակով:
ՀՀ կառավարության 10.09.2009թ. «Հայաստանի Հանրապետություն ժամանող պաշտոնական պատվիրակությունների հետ կապված Հայաստանի Հանրապետության պետական կառավարման մարմինների կողմից կատարվող ծախսերի մասին» N 1036-Ն որոշման 1-ին կետով հաստատվել է ՀՀ ժամանող պաշտոնական պատվիրակությունների ընդունելության հետ կապված ՀՀ պետական կառավարման մարմինների կողմից կատարվող ծախսերի չափերը` համաձայն Հավելվածի: Նույն որոշման 2-րդ կետով որոշման գործողությունը չի տարածվում ՀՀ նախագահի, ՀՀ վարչապետի և ՀՀ արտաքին գործերի նախարարի հրավերով ՀՀ ժամանած պաշտոնատար անձանց այցերի հետ կապված ծախսերի փոխհատուցման վրա:
Ելնելով վերոգրյալից և հաշվի առնելով, որ 20.06.2025թ. կազմակերպվելիք համաժողովի համար նախատեսված ծախսերը  ներկայացվել են ՀՀ կառավարության 10.09.2009թ. N1036-Ն որոշման շրջանակներում՝ խնդրում ենք ներկայացնել տեղեկություններ և պարզաբանումներ՝ համաժողովի կազմակերպման համար հրավիրող կողմի և ՀՀ ժամանող պատվիրակության պաշտոնական կարգավիճակի վերաբերյալ, մասնավորապես՝ պաշտոնական պատվիրակությունների հրավերները, համաժողովի օրակարգը, միջոցառումների ծրագիրը, պատվիրակության ցանկը (անդամների քանակը՝ այդ թվում՝ նաև պատվիրակության ղեկավարի և մնացած ղեկավար կազմի մասով)՝ հստակ տարանջատելով հրավիրվող և հայկական կողմից մասնակիցների թիվը: 












Միաժամանակ, Նախագծին կից ներկայացված հաշվարկային փաստաթղթում ՀՀ ժամանող պաշտոնական պատվիրակության համար նախատեսված են հյուրանոցի և ավիատոմսի ծախսեր: Հայտնում ենք, որ լրացուցիչ հիմնավորման կարիք ունի վերոնշյալ ծախսերը հայկական կողմի միջոցների հաշվին նախատեսելու հարցը:





Այնուհետև, ըստ Նախագծին կից ներկայացված հավելված N 3-ի՝ նախատեսվում է 1068 ծրագրի 12001 միջոցառման շահառուների թիվը կրճատել 277-ով: Համաձայն «Պետական նպաստների մասին» օրենքի 28.3 հոդվածի 4-րդ մասի՝ մինչև երկու տարեկան երեխայի խնամքի նպաստի ամսական նվազագույն չափը 31,600.0 ՀՀ դրամ է: Հետևաբար, թվով 277 շահառուի առաջիկա 8 ամիսներին նպաստներ չվճարելու արդյունքում հավանական տնտեսումը կկազմի առնվազն 70.0 մլն դրամ գումար, որն էականորեն տարբերվում է տվյալ միջոցառումից նվազեցվող 12.0 մլն դրամ գումարից: 
Ելնելով վերոգրյալից՝ առաջարկում ենք 277 շահառուի պակասեցնելու արդյունքում տնտեսվող գումարի և 12.0 մլն դրամի տարբերությունն ուղղել ՀՀ պետական բյուջե:

Նախագծի տեխնիկական մասով հայտնում ենք, որ պահուստային ֆոնդի ներգրավմամբ վերաբաշխում իրականացնելու անհրաժեշտությունը բացակայում է: Միաժամանակ, Նախագծի հավելված 2-ում նշված՝ «Ներկայացուցչական ծախսեր» բյուջետային ծախսերի տնտեսագիտական դասակարգման հոդվածով առաջարկվող հատկացումը ենթադրում է փոփոխություն ՀՀ կառավարության 27.12.2024թ.-ի N 2060-Ն որոշման N 10 հավելվածում: Ուստի, նախագծին կից անհրաժեշտ է ներկայացնել նաև գնումների պլանի հավելված:
	






























«ՀՀ 2025 թվականի պետական բյուջեի մասին» օրենքում վերաբաշխում, ՀՀ կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ ֆինանսների նախարարության դիրքորոշման առնչությամբ տեղեկացնում ենք, որ ՀՀ աշխատանքի և սոցիալական հարցերի նախարարությունը ս.թ. հունիսի 20-ին Երևանում կայանալիք «Միավորվելով հանուն սոցիալական արդարության. խթանելով մարդկային եղբայրությունը և արժանապատիվ աշխատանքը» խորագրով սոցիալական արդարության 3-րդ միջազգային համաժողովին մասնակցելու նպատակով ԱԳՆ միջոցով ուղարկել է պաշտոնական պատվիրակությունների թվով 72 հրավեր տարբեր պետությունների համապատասխան նախարարներին և միջազգային ու տարածաշրջանային կառույցների ղեկավարներին և նրանց պատվիրակություններին։
13.05.2025 թվականի դրությամբ կան հաստատված, նախնական համաձայնեցված պատվիրակություններ: Մյուս պատվիրակությունների մասնակցության հարցը գտնվում է քննարկման փուլում։
Միջոցառման մասնակցության հրավեր են ուղարկվելու նաև Հայաստանի Հանրապետությունում 29 երկրների դիվանագիտական ներկայացուցիչներին (ցանկը կցվում է) և միջազգային կազմակերպությունների մոտ 20 ղեկավարներին։
Օտարերկրյա պետություններից, ՀՀ-ում դիվանագիտական ներկայացուցչություններից և միջազգային կազմակերպություններից ժամանող հյուրերի թիվը կազմում է մոտ 120 անձ, իսկ հայկական կողմի մասնակիցների թիվը՝ մոտ 80 անձ։ 
Կից ներկայացնում ենք համաժողովի նախնական օրակարգը, հայեցակարգը, հրավերի օրինակը, այս պահի դրությամբ հաստատված և նախնական համաձայնեցված պատվիրակությունների ցանկը:


ՀՀ ժամանող պաշտոնական պատվիրակության համար նախատեսված հյուրանոցի և ավիատոմսի ծախսերը հոգալու համար հիմք է ընդունվում հրավիրյալ կողմի ծախսերը հատուցելու մասին խնդրանքը (ներկայացված է կից ֆայլում): 
[bookmark: _GoBack]Միջազգային համաժողովների շրջանակներում ընդունված պրակտիկա է, որ հրավիրող կողմը հրավիրյալ կողմի խնդրանքի դեպքում հոգա պատվիրակության (հիմնականում պատվիրակության ղեկավար և մեկ ուղեկցող) հյուրանոցի և ավիատոմսի ծախսերը։

